
CHIZIQLI DASTURLASH MASALASINI SIMPLEKS USULDA YECHISHNING 

KOMPYUTERLI MODELI 

 

Maqolada oliy ta’lim muassasalarida matematik modellashtirish bilan bog’liq fanlarni o‘qitish 

zaruriyati, bunda matematik va kompyuterli modellashtirishning ahamiyati, simpleks usulining amaliy 

tatbig’i qo‘llanilish sohalari kengligi, shuning uchun ularni chuqurroq o‘rganishning zarurligi, buning 

uchun esa simpleks usuli matematik modelini hozirgi zamon axborot texnologiyalaridan foydalangan holda 

yechish va yechimnni grafik interfeysda tasvirlash talabalar bilimlarini yanada mustahkamlashi mumkinligi 

asoslangan holda simpleks usulining aniq yechimini topish jarayonini Delphi dasturida tasvirlash va 

o‘qitishning metodik tomonlari yoritib beriladi. 

Kalit so’zlar: matematik modellashtirish, kompyuterli modellashtirish, dasturlash tili, simpleks usuli, 

aniq yechim, simpleks jadval, grafik interfeys. 

 

КОМПЬЮТЕРНАЯ МОДЕЛЬ РЕШЕНИЯ ЗАДАЧИ ЛИНЕЙНОГО 

ПРОГРАММИРОВАНИЯ СИМПЛЕКСНЫМ МЕТОДОМ 

 

В статье обсуждается необходимость преподавания предметов, связанные с 

математическим моделированием в высших учебных заведениях, значение симплексного метода в 

практическом применении и, следовательно, необходимость их углубленного изучения с 

использованием современных информационных технологий и методологические аспекты при 

обучении решения задачи линейного программирования симплексным методом используя 

графического интерфейса языка Delphi, которое может еще больше укрепить знания учащихся. 

Ключевые слова: математическое моделирование, компьютерное моделирование, язык 

программирования, симплексный метод, точное решение, симплексная таблица, графический 

интерфейс. 

 

COMPUTER MODEL FOR SOLVING THE PROBLEM OF LINEAR PROGRAMMING BY 

THE SIMPLEX METHOD 

 

The article discusses the need for teaching subjects related to mathematical modeling in higher 

educational institutions, the importance of the simplex method in practical application and, therefore, the 

need for their in-depth study using modern information technologies and methodological aspects in teaching 

the solution of a linear programming problem by the simplex method using a graphical language interface 

Delphi, which can further enhance students' knowledge. 

Keywords: mathematical modeling, computer modeling, programming language, simplex method, 

exact solution, simplex table, graphical interface. 

 

Kirish. Ana’naviy o’qitish metodikasida o’quv materiallari asosan matn va formulalar ko’rinishida 

berilib, o’quv materiallarini namoyish qilish imkoniyati deyarli mavjud emas. Bunday ko’rinishda 

berilayotgan o’quv materiallarini talaba tomonidan o’zlashtirish asosan ketma-ket ravishda amalga oshiriladi, 

shu sababli ularni esda qoldirish va o’zlashtirish juda sust bo’ladi. 

Yangi o’qitish metodikasida talabalarga berilayotgan materiallarni qayta kodlashtirish va o’zlarining 

modelini yaratish masalalari yuklanmaydi. Bu o’qitish metodikasida o’quv materiallari matn va formula 

ko’rinishi bilan bir qatorda, obrazlar ko’rinishida ham taqdim etiladi. Bu ma’noda axborot texnologiyalari 

asosida o’quv materiallarini obrazli ko’rinishda taqdim etishda ularga har xil ko’rinishdagi ranglar, harakat, 

ovoz kabi elementlarni kiritish talabalarning o’quv materiallarini qabul qilish jarayoni samaradorligini 

oshirish bilan birga, berilayotgan materiallarni tahlil qilish, taqqoslash hamda abstraksiyalash kabi muhim 

sifatlarni rivojlantiradi. O’quv materiallarini obrazlar ko’rinishida taqdim etish uchun ularni axborot 

texnologiyalaridan foydalanib, elektron-didaktika asosida elektron kitob, darslik, kurs va virtual stend 

ko’rinishida yaratish yuqorida qo’yilgan masalalarni ijobiy hal etishga olib keladi. 

Hisoblash texnikasining rivoji sonli tajriba va imitatsion modellashtirish kabi yangi tipdagi izlanish 

yo’llarini o’chib berdi. Algoritmlarni yozish va ularni qaysidir algoritmik tilga o’tkazib qo’llash matematika, 

fizika, ximiya kabi fanlarga o’qitishda modellashtirish dasturlarini ko’paytirishga imkon yaratdi. Ana shu 

imkoniyatlardan foydalanib fanlarning barcha bo’limlarida ma’ruza, laboratoriya mashg’ulotlarini 

kompyuterda tashkil qilish ta’lim to’g’risidagi qonunga qo’yilgan talablardan biridir. 

Hozirgi davrda masofaiy ta’limning rivojlanishi, kredit-modul tizimi joriy etilishi munosabati bilan 

mustaqil ta’lim olish soatlarining oshib borayotgani, epidemilologik holatlarning salbiy ta’siri kabilar 

mavzularni mustaqil o’rgatuvchi dasturlarga bo’lgan talabni oshirmoqda. Ushbu dasturlar yordamida 

kompyuter ekranida jarayonlarni tushunarli, ranglar bilan ajratilgan holda taqdim etish tushunish va fikrlash 

qobiliyatini oshirishga imkon berishi mumkin. 

Kompyuterdan o’quv materiallarini o’zlashtirishda kompyuter modeli yaxsi samara beradi. 

Kompyuterli model bu o’rganilayotgan ob’yekt, jarayonning elektron ekvivalenti deyish mumkin. Bunda 

dasturiy ta’minot, apparta vositalari yordamida jarayonning muloqotli imitatsiyasi tashkil etiladi. 

Kompyuterli model asosiy elementlarini 1-chizmadagidek tasavvur etish mumkin. 

1-chizma. Kompyuterli model tizimi 

 

Metodika. Hozirgi paytda talabalarga mavzularni grafik interfeysda muloqotli tarzda  optimallshtirish 

usullarini o’rgatuvchi fanlardan biri bu “O’yinlar nazariyasi va jarayonlar tadqiqoti” fanidir. “O’yinlar 

nazariyasi va jarayonlar tadqiqoti” fanini o’zlashtirish jarayonida talabalar amaliy faoliyatda duch kelinishi 

mumkin bo’lgan ekstremal masalalarni yechish usullari bilan tanishishadi. 

Ushbu fanni o’qitishda ahamiyatli mavzulardan biri bu simpleks usulidir. Simpleks usuli ko’p variantli 

yechimga ega bo’lgan iqtisodiy masalalarning eng yaxshi maqsadga  muvofiq ( optimal ) yechimini topishga 

yordam beruvchi usuldir. Chiziqli dasturlash masalalarini yechishni simpleks usuli bir tayanch rejasidan 

boshqa tayanch rejasiga o’tishga asoslangan bo’lib, ketma-ket optimal yechimga yaqinlashiladi. 

Ana shu jarayonni kompyuterda aniq berilganlar asosida tasvirlash uchun quyidagi chiziqli dasturlash 

masalasi olindi: 

Zmах =c1x1+c2x2+ c3 x3 

a11x1 +  a12x2 + a13 x3  b1 , 

a21x1 +  a22x2 + a23 x3  b2 ,                (1) 

a31x1 +  a32x2 + a33 x3   b3 , 
х1 , 2 ,3  0 

 Ushbu masalani simpleks usulida yechish uchun unga 1 2 3, ,y y y qo’shimcha hadlarni qo’shib 

tengsizlikni tenglik ko’rinishiga keltiramiz: 

 a11x1 +  a12x2 + a13 x3+y1 = b1 , 

a21x1 +  a22x2 + a23 x3 +y2= b2 ,             (2) 

a31x1 + a32x2 + a33 x3+y3 = b3, 

Ushbu hadlar maqsad funksiyasiga 0 koeffitsient bilan qo’shiladi: 

Zmах =c1x1+c2x2+ c3 x3+ 1 2 30 0 0y y y +  +   

Masaladagi berilganlarni quyidagi jadval ko’rinishida joylashtirish mumkin: 

       1-jadval 

Bazis 

o’zgaruv-

chilar 

Cj Bi х1 х2 x3 

ij

i

a

b
 с1 с2 c3 

1y  0 b1 a11 a12 a13  

          2y  0 b2 a21 a22 a23  

3y  0 b3 a31 a32 a33  

Zj  -  Cj 0 - с1 - с2 - сn  

 

Agar (1) da aniq qiymatlarni qo’ysak, quyidagi amaliy masalaga ega bo’lamiz: 

Zmах =x1+2x2+ 3x3 

x1 +  2x2 + 3x3  14 , 

2x1 +  2x2 + 5 x3  21 ,                (1) 

x1 +  x2 + 2x3   22 , 
х1 , 2 ,3  0 

Talabalarga simpleks usulining nazariyasi tushuntirilgandan so’ng ana shunday o’zgaruvchilari ko’p 

bo’lmagan holdagi amaliy masalani kompyuterda grafik interfeysda bajarib ko’rsatilsa, olingan nazariy 

bilimlarni mustahkamlashda ahamiyatga ega deb hisoblaymiz. 

Kompyuter ekranida grafikli interfeysni hosil qilish uchun shunday imkoniyatga ega bo’lgan 

dasturlash tillaridan biri bu Delphi muhiti bo’lib hisoblanadi.   

Delphi grafik imkoniyatlaridan foydalanib 1-jadval asosida grafik interfeys hosil qilamiz. Grafik 

interfeysni Delphining Stringgrid komponentasidan foydalanib hosil qilish ma’qulroq deb hisobladik, bunda 

kataklardagi qiymatlarni ham o’zgartirish imkoni bor. U holda (1)-sistemadagi aniq qiymatlarni unterfeysga 

joylashtirganda grafik interfeysning ko’rinish quyidagicha bo’ladi: 

 

 
2-chizma. Aniq qiymatlarni interfeysga joylashtirilgan hol 

 

Bu yerda biz bir va ikki o’lchovli massivlardan foydalandik. Simpleks usulining algoritmi bo’yicha 

oxirgi, maqsad satrini qaraymiz. Jadval ana shu satrda manfiy element qolmaguncha qayta hisoblab boriladi. 

Maqsad satr, ya’ni jadvaldagi oxirgi satrdan absolyut qiymati bo’yicha eng kattasini topishimiz kerak. 

Bizning misolda bu -3, ya’ni x[3] satri. 

Simpleks usuli qoidalari bo’yicha dasturiy vositalar yordamida hal qiluvchi ustunni topish kerak. Endi 

bu yerda maqsad funksiyasidagi qiymatlarni massivga olib undan absolyut qiymat bo’yicha eng kattasini 

tanlash va uning koordinatalarini eslab qolib, shu ustunni ranglash kerak.   Buni quyidagicha amalga 

oshiramiz: 

P:=0; j_ustun:=0; for i:=1 to 3 do if p>a[i,3] then begin p:=a[I,3]; j_ustun:=i; end; for i:=5 downto 2 do 

TEdit(FindComponent('a'+inttostr(j_ustun+2)+inttostr(i))).Font.color:=clred; 

 

   
                                               3-chizma. Hal qiluvchi ustur topilgan hol 

 

3-chizmadan ko’rinadiki, hal qiluvchi ustun elementlari Delphi imkoniyatlaridan foydalanib 

ranglangan. Ranglash kabi effektlardan foydalanish talabalar uchun simpleks usulining har bir qadamimi 

yanada tushunarli bo’lishiga olib keladi. 

Endi simpleks usuli qoidalariga asosan hal qiluvchi satrni topish kerak. Qoidalarga asosan hal qiluvchi 

satrni topamiz va u joylashgan satrni qizil rang bilan bo’yaymiz. Bu holda jadval ko’rinishi 4-chi 

chizmadagidek bo’ladi.  

 

 
4-chizma. Hal qiluvchi satrni topilgandan so’ng 

 

 Hal qiluvchi ustun va satrlar topilgandan so’ng bazis ustundagi o’zgaruvchi almashtiriladi va 

simpleks jadval elementlari qayta hisoblanadi. Ushbu amallar bajarilgandan so’ng simpleks jadvalning 

ko’rinishi 5-chizmadagidek bo’ladi. 

 

 
5-chizma. Jadval elementlari qayta hisoblangan hol 

5-chizmada hal qiluvchi satrda hali manfiy elementlar borligini eslatuvchi ohohlantirish belgisini 

ko’rish mumkin. Bu ham dasturlash elementlari orqali amalga oshiriladi. 



“PEDAGOGIK MAHORAT” Ilmiy-nazariy va metodik jurnal                 Maxsus son, 2022, dekabr 

90 

Endi hal qiluvchi satrda manfiy element borligi uchun simpleks usuli qoidalariga asosan yuqoridagi 

amallar oxirgi jadval elementlari ustida bajarilib yangi jadvalga o’tiladi. Ushbu jarayon ham ekranda 

namoyish etiladi va oxirgi natija 6-chizmadagi ko’rinishga ega bo’ladi. 

 

  
6-chizma. Oxirgi simpleks jadval 

 

Xulosa. Matematik va kompyuterli modellashtirish tamoyillari qo’llanilib, Delphi dasturlash tili 

yordamida jarayonlar tadqiqoti fanining chiziqli dasturlash masalasini simpleks usulda yechishning grafikli 

interfeys yordamida o’qitush metodikasidan xulosa qilib shuni ta’kidlash lozimki, kompyuter 

texnologiyalarini o‘quv jarayoniga qo‘llash bunday mavzularni o‘qitishda yangicha yondashuv olib kiradi, 

bular ushbu maqolada qiyin hisoblashlarni osonlashtirish, grafiklarni chizish, boshlangʻich ma’lumotlarni 

o‘zgartirib turib ko‘rinishlarni almashtirish, natijalarni tushunishni osonlashtirish kabilarda o‘z ifodasini 

topgan. 

Ushbu interfeysli talabalarga “Iqtisodiy-matematik usullar” va “Jarayonlar tadqiqoti” fanlarini o’tishda 

ko’rgazmali vosita sifatida foydalanish mumkin. 

